
BORD DWAR IL-KONTROLL TA'KIRI TA' RABA

MAGISTRAT DR.
JOSEPH CASSAR

Seduta tat-28 ta' April, 2004

Rikors Numru. 4/2002/1

Vincent E. Ciliberti bhala
A/Ekonomu ta’ Minsinjur
Arc¢isqof ghan-nom u fl-interess
il-Venerandu Monasteru ta' Santa
Skolastika (Legato Notaio Salvatore
Bartolo) tal-Belt Vittoriosa

Vs
Andrew, Anthony u Francis ahwa Galea
Ic-Chairman tal-Bord,

Ra r-rikors ta’ Vincent E. Ciliberti nomine fejn jesponi bir-
rispett:-

[l hu jikri lill-intimat I-ghalga msejha Gedwet ir-Rih fil-limiti
ta' Wied il-Ghajn: parti minn din I-ghalga inzammet mill-
Kurja ghal skopijiet pastorali (Dok. AA). L-ghalga tinkera
Lm3.50 fis-sena u r-rilokazzjoni taghha tiskadi fil-15 ta'
Awissu.

[lli din I-art la hi saqwija u langas ma geghda sservi ghall-
ghajxien ta' l-intimat jew li se jibnu fugha xi bini ta'
residenza, negozju jew industrija u r-rikorrent ghandu
bzonnha biex jibni fugha Centru Pastorali.

Ghaldagstant I-esponenti bir-rispett kollu jitlob li dan il-
Bord joghgbu jawtorizzah jirriprendi pussess ta' I-ghalga fi
tmiem ir-rilokazzjoni kurrenti.

Ra r-risposta tal-intimati fejn je¢cepixxu bir-rispett:-

1. llli dan ir-rikors huwa irritu u null peress li minkejja t-
talba hija skond [-artikolu 4 (2) (b) tal-ligi ma jipprovdix
ghall-talba lill-Qorti biex tistabilixxi I-kumpens dovut, skond
l-istess ligi.

2. llli minghajr pregudizzju ghal fuqg, primarjament r-
rikorrenti ghandu jipprova t-titolu tieghu.

3. llli l-art imsemmija hija parti minn wahda akbar u
maghha hemm ir-razzett li fih jirresjedi Andrew Galea u r-
raba' maghha hija mahduma mill-ahwa Galea u huwa
registrat fug Toni Galea mal-ghammieri, u hija sors ta'
dhul importanti ghall-intimati u |-familji taghhom.

4. llli r-raguni li ged jaghti r-rikorrenti mhiex wahda

prevista mil-ligi fl-artiklu numru 4 (2) (b), u ghalhekk
insostenibbli.

5. Salvi e¢¢ezzjonijiet ohra, ghalhekk it-talba tar-rikkorenti
ghandha tigi michuda.

Ra l-atti u d-dokumenti kollha.

Ra n-nota ta' I-e¢¢ezzjonijiet tal-intimati.

Ikkonsidra:

1. In lineja preliminari l-intimati ged jec¢epixxu n-nullita’
u t-talba tar-rikorrenti billi minkejja li din hi msejsa fuq I-
artikolu 4 (2) (b) tal-Kap 199 tal-Ligijiet ta' Malta ma fihiex
talba ghall-kumpens kif titlob il-Ligi.

2.  Skond l-art 4 (2) (b) il-Bord ged jaghti permess lis-
sid li jerda’ jiehu fiidejh r-raba’ jekk

"jehtieg ir-raba', basta ma jkunx raba' saqwi, ghall-
kostruzzjoni fuga ta' bini ghal skopijiet ta' residenza,
negozju jew industrijali;

3. L-artikolu 4 (1) jesigi li r-rikors ghal talba bhal dik fuq
imsemmija ghandu jkun
fih

" (a) ragunijiet dettaljati I-ghala jrid jiehu lura I-
pussess, u

(b) talba ghall-likwidazzjoni ta' kull kumpens li jkollu
jithallas skond id-

dispozizzjonjiet ta' dan I-artikolu.

4. Dwar il-kumpens il-Bord jaghmel referenza ghas-
sentenza moghtija mill-Onorabbli Qorti tal- Appell (Sede
Civili, 18/2/91) in re 'Grima et vs Attard et'

"Kunpens xieraq huwa dovut meta |-izgumbrament isehn
jew (i) meta s-sid jiehu lura r-raba' ghax xi hadd fil-familja
tieghu jehtiega ghal skopijiet agrikoli — art 4 tas-sub
artikolu (2) (a) jew (ii) meta s-sid jiehu lura r-raba' ghal
skop ta' bini residenzjali, kummerc¢jali jew industrijali — art
4 sub-artikolu (2) (b) u (5) u f'dawn iz-zewg kazijiet biss.
Ma jidhirx li hemm dritt ghal kumpens fil-kaz ... meta r-
ripreza tintalab ghal xi wahda mir-ragunijiet imsemmija fis-
sub-artikolu 4 ghaliex il-kumpens huwa dovut biss meta r-
ripreza tintalab ghar-ragunijiet imsemmija fis-sub-artikolu
2 (a) u (b) biss.”

5. Jghodd ukoll dak li ntgal fis-sentenza 'Caruana et vs
Pace et' (Appell Mill-Bord; 24/11/03).

"Fis-subinciz ... (c) (d) (e) u (f) il-ligi ma tghidx li ghanda
ssir talba appozita, ghall-likwidazzjoni tal-kumpens. Ir-
raQuni hi wahda ovvja. F'dawn is-sibin¢izi hemm
kompletament i¢-Cirkostanzi fejn il-kerrej ikun hu li wettaq
Xi trasgressjoni ta' dover bil-fatt tas-sullokazzjoni bla

kunsens, in-nuqqgas ta' kultivazzjoni tar-raba’, il-morozita'
in-nuqqgas ta' tiswija tal-hitan ¢irkontandi r-raba’, hsarat u
ksur tal-kundizzjonijiet lokatizji. F'dawn l-ipotesijiet ir-rikors
ma jkunx null jekk ma jkunx fih talba ghal kompensazzjoni
meta it-tehid jintalab fuq xi wahda minnhom."

(Ara ukoll "Manduca Azzopardi et vs Vella Appell Civili
13/1/88; "Caruana et vs Pace et", 24/11/03: zewg
sentenzi mghotija mill-Bord illum, 'Ripard vs Farrugia' u
'Buttigieg vs Bonnici" u Appell Civili 13/5/87).

6. F'dan ir-rikors imsejjes fuq l-art 4 (2) (b) kellha ssir
talba ghall-kumpens kif espressament mitlub mill-ligi. Din
mhiex kwistjoni ta' formalita. Certu rigorizmu fit-tfassil ta' I-
atti tnhehha bl-emendi li saru fl-1995 imma hemm dak li ma
tnehhiex. Din hija ligi 'socjali’ fejn il-legislatur ried ihares il-
biedja u ghixien tal-ftit bdiewa li baga’. Hekk tfasslet il-ligi
u f'dan l-isfond in-nuqgas tar-rikorrent igieb in-nullita'.
Saret referenza ghas-sentenza in se 'Zammit vs Miceli
Farrugia'.

Din kienet dwar korrezzjoni f'rikors ta' appell fejn bi zball
tnizzel il-lum "Fil-Prim' Awla tal-Qorti Civili' flok "Fil-Qorti
ta' I-Appell”. Minn din is-sentenza ma jistax jigi argumentat
li n-nuggas f'din il-procedura ma jgibx nullita'.

Ic-Chairman jiddikjara |-pro¢edura irrita u nulla u jillibera
lill-intimati mill-osservanza tal-gjudizzju. L-ispejjez jithallsu
mir-rikorrent fil-kwalita tieghu premessa.

